
Boðar frá ljósari tíðum

Tað er  um várið, at vit hava høgtíðir og aðrar 
høgtíðsdagar. Várið er vøkur tíð. Tá farið er um 
grækarismessu, leingjast dagarnir skjótari og eitt 
várligt og lívgandi tekin er tjaldrið, sum er komið 
aftur av longum leiðum.

Hvar fara tit um páskirnar?  Soleiðis verður spurt. 
Nógvir frídagar, so tað skuldi verið ivaleyst at farið til. 
Vit fara í páskafrí! Vit taka okkum av løttum: ferðast 
og hvíla. Nógv ymisk páskatilboð eru frá handlum og 
ferðaskrivstovum. Eisini eru konsertir, framsýningar 
av ymiskum slagi og ítróttur, kirkjugongd og møtir. 
Tað er nógv at fara til.

Men kanska liggur í hesum »at fara til« – hugurin í 
sjálvum orðinum páskir? 

Orðið páskir merkir upprunaliga at fara um ella 
at fara framvið. Søguligi upprunin er úr Gamla 
Testamenti, tá ið deyðans eingil fór um landið og drap 
allar frumburðir í teimum egyptisku heimunum. Tó 
vóru heimini hjá ísraelsmonnum spard, tí tey í lýdni 
móti Guði høvdu smurt blóðið av einum ofraðum 
lambi á durastavirnar. Stutt eftir hetta fór ísraelsfólk 
úr Egyptalandi longu ferðina heim til ta lovaða 
landið.

Kirkjan og kristni heimurin heldur páskir, tí Jesus 
Kristus reis upp frá deyðum. Páskamorgun er lívsins 
morgun. Vón og framtíð og ljósanna morgun. 

Tað grør og spírar í hesum døgum – tað sæst í 
urtagarðinum, hóast nakað av kulda og okkurt 
vátakavaalið. Páskaliljurnar stríða seg upp úr myrku 
og kørgu moldini, og so standa tær har við sínum 
vakra gula liti. Tær minna okkum  á páskamorgun og 
páskasólina.

Eitt tjaldur og ein páskalilja boða frá ljósi og vári. Men 
páskamorgun í sólarrisi boðar okkum frá sigri á synd 
og deyða, tí lívið – Kristus – vann á deyðans mátti. 
Kristus er risin upp! Ja, sanniliga, hann er risin upp!

Gleðiligar páskir!
 

Páskirnar:  
Vónrík tíð!

Nú er farið um várjavndøgur. Flytifuglarnir láta so glaðir, at teir næstan 
køva krákuna og staran. Hesa fyrstu tíðina eru teir mælskir. Tað er eins og er 
ovfarakæti á teimum.
Men so fara teir at reiðrast og verða heldur minni lágmæltari.

Vit verða eisini ávirkað av ljósu tíðini. Fáa hug at lata vindeygu og hurðar upp á víðan 
vegg og vaska upp og niður. Snolla okkara egna reiður upp. Og páskirnar standa fyri 
durum, so hví ikki seta krúnuna á verkið við onkrum páskapynti?

Handlarnir hava mangt og hvat stuttligt og pyntiligt í frískum og flottum várlitum. 
So væl ber til at finna okkurt til ein og hvønn prís.

Gávueskja
Hesi eggini úr pappi eru fín at brúka sum 

gávueskjur, umframt – sum vanligt hevur 
verið – fylt við leskiligari sjokulátu.

Tey eru bílig og fáast í fleiri handlum.
So skalt tú í føðingardag á páskum, so 

er eggið perfekt at pakka gávuna í.

Gult, grønt og brandgult 
Myndirnar eru tiknar í handlinum hjá Mariu Poulsen Búnýti í Havn

Uni Næs, 
dómpróstur,
skrivar

Páskaligt 
hjá Öström

»Steinunn« hevur søluframsýning í Öström 
á Skálatrøð í Havn við hondgjørdum, 
vøkrum og litføgrum páskapynti.
   So manglar tær eina vertinnugávu ella 
vakurt páskapynt heima, so er møguleiki at 
fáa nakað heilt serstakt her.

Hjá Mariu 
Poulsen í Tórs­
gøtu í Havn 
er úrvalið av 
páskapynti sum 
vanligt stórt og 
fjølbroytt M

